ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Հ/Հ
	Առարկության, առաջարկության հեղինակը և ստացման ամսաթիվը
	Առարկության, առաջարկության բովանդակությունը
	Եզրակացություն

	1
	2
	3
	4

	1.
	ՀՀ Ֆինանսների նախարարի 09.04.13թ. թիվ 1/4.1-5/4705-13 գրություն
	1.«Հայաստանի Հանրապետության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ձևակերպումների վերաբերյալ հայտնում ենք, որ Նախագծին կից № 4 հավելվածի № 1 աղյուսակում  անհրաժեշտ է նշել աղյուսակի անվանումը, իսկ №№ 2 և 3 աղյուսակներում` քանակական ցուցանիշները:

2.Նախագծով նախատեսված աշխատանքների գնման ընթացակարգերի վերաբերյալ հայտնում ենք հետևյալը.

- հաշվի առնելով, որ Նախագծին կից հավելվածով ներկայացված գնումների պլանում ներառված գնման առարկաները առանց գնումների հայտարարությունը նախապես հրապարակելու բանակցային ընթացակարգով ձեռքբերելու վերաբերյալ ներկայացված չեն բավարարար հիմնավորումներ,  հայտնում ենք, որ նշված գնման առարկաները չեն կարող ձեռք բերվել վերոնշյալ ընթացակարգով, ինչով պայմանավորված առաջարկում ենք այն  ձեռք բերել մրցակցային ընթացակարգով.

- «ՀՀ կառավարության 2011թ. փետրվարի 10-ի N 168-Ն որոշման մեջ փոփոխություններ և լրացումներ կատարելու մասին» ՀՀ կառավարության 20.09.2012թ. N 1259-Ն որոշման 1-ին կետի 7-րդ ենթակետի «դ» պարբերությամբ նախատեսվել է, որ ՀՀ կառավարության կողմից գնումը անհետաձգելի համարելու վերաբերյալ որոշում կարող է կայացվել, եթե նման որոշման հետ մեկտեղ ՀՀ կառավարության քննարկմանը կներկայացվի տվյալ գնման առարկայի գծով առնվազն երեք մասնակիցների կողմից ստացված հայտերը և դրանց ուսումնասիրության արդյունքում պատվիրատուի կողմից առաջարկվող հաղթող մասնակիցը: 


Ելնելով վերոգրյալից` հայտնում ենք, որ ներկայացված առաջարկությունը չընդունվելու և ՀՀ կառավարության կողմից վերոհիշյալ գնումները անհետաձգելի համարվելու դեպքում անհրաժեշտ է ներկայացված նախագծի քննարկման ժամանակ հաշվի առնել նաև վերոհիշյալ դրույթը:

Ինչ վերաբերում է Նախագծի բովանդակային հարցերին, ապա այդ կապակցությամբ կարծիք հայտնել հնարավոր չէ համապատասխան հաշվարկ-հիմնավորումների, այդ թվում  փորձագիտական դրական եզրակացություն ունեցող նախագծանախահաշվային փաս​տաթղթերի բացակայությամբ պայմանավորված:

3.Միաժամանակ տեղեկացնում ենք, որ Նախագծով նախատեսված ՀՀ Արմավիրի մարզի Ակնալիճ համայնքի խորքային հորի կառուցման 30.0 մլն դրամի հատկացումը ներառված է նաև ՀՀ տարածքային կառավարման նախարարության ջրային տնտեսության պետական կոմիտեի կողմից 04.04.2013թ. N 01/06/561-13 գրությամբ ՀՀ ֆինանսների նախարարություն ներկայացված ՀՀ կառավարության որոշման նախագծում:
	Ընդունվել է, քանակական ցուցանիշները նշվել են, իսկ նախագծին կից № 4 հավելվածի № 1 աղյուսակը հանվել է:
Չի ընդունվել

Ընդունվել է և ՀՀ Արմավիրի մարզի Ակնալիճ համայնքի խորքային հորի կառուցման ծրագիրը հանվել է:


